
गृह मंत्रालय

के न्द्रीय गृह एवं सहकारिता मंत्री श्री अमित शाह ने आज अहमदाबाद में
लगभग 1400 करोड़ रुपये की विकास परियोजनाओं का लोकार्पण एवं

शिलान्यास किया

इनमें लगभग 1100 करोड़ रुपये के  कार्य  AMC और लगभग 400 करोड़ रुपये के  कार्य  गुजरात सरकार एवं भारत
सरकार के  सहयोग से हुए

प्रधानमंत्री श्री नरेन्द्र मोदी जी और गुजरात के  मुख्यमंत्री के  शासन में राज्य में विकास कार्य  तेज गति से आगे बढ़ रहे
हैं

नक्सलमुक्त भारत के  बाद अब मोदी सरकार का लक्ष्य 31 दिसंबर 2029 तक 'नशामुक्त भारत' है, गुजरात को
इससे एक वर्ष  पहले ही नशामुक्त बनाने की जिम्मेदारी हमें लेनी होगी

ड्र ग्स की बिक्री या सेवन की सूचना 1033 पर दें, नाम गोपनीय रहेगा और कड़ी कार्रवाई  होगी

शिक्षक बच्चे के  व्यवहार में बदलाव दिखते ही टेस्ट कराएं  और अभिभावकों से मिलें, हर नागरिक भी अपने आसपास
नशे की सूचना देने की जिम्मेदारी निभाए

नशे की लत से जूझ रहे युवाओं के  लिए नशा मुक्ति कें द्र बनाए जा रहे हैं, इलाज में शर्म न करें, पीड़ित युवाओं का
नाम सार्व जनिक नहीं किया जाएगा

'नशा-मुक्त गुजरात' और 'नशा-मुक्त भारत' बनाने की लड़ाई  में नागरिकों, शिक्षकों और अभिभावकों का सहयोग
जरूरी

गरीबों ने दशकों तक विपक्षी पार्टी को वोट दिए पर उनके  घर नहीं बने, आज उन्हीं गरीबों को झुग्गी-झोपड़ी से
निकालकर सुंदर फ्लैट दिए जा रहे हैं

1947 से 1995 तक देश और गुजरात पर शासन करने वाली विपक्षी पार्टी ने अहमदाबाद के  रामापीर नो टेकरो जैसे
क्षे त्रों की कभी चिंता नहीं की

गांधीनगर लोकसभा क्षे त्र में पिछले सात वर्षों में 25,000 करोड़ रुपये के  विकास कार्य  पूरे हुए

हम "हरियाली गांधीनगर लोकसभा, विकसित गांधीनगर लोकसभा" के  लक्ष्य को साकार करने के  लिए कटिबद्ध

गृह मंत्री ने गुजरात के  लोगों को दिवाली और कल से शुरू हो रहे गुजराती नववर्ष  (बेस्टु वर्ष ) की शुभकामनाएं  दीं

के न्द्रीय गृह एवं सहकारिता मंत्री श्री अमित शाह ने आज अहमदाबाद, गुजरात में लगभग 1400 करोड़ रुपये की लागत
वाली विभिन्न विकास परियोजनाओं का शिलान्यास और लोकार्पण किया। इस अवसर पर गुजरात के  मुख्यमंत्री श्री

भूपेन्द्र पटेल सहित कई  गणमान्य व्यक्ति उपस्थित थे। 



के न्द्रीय गृह मंत्री श्री अमित शाह ने कहा कि आज लगभग 1400 करोड़ रुपये के  विकास कार्यों  का लोकार्पण एवं

भूमिपूजन हुआ, जिनमें लगभग 1024 करोड़ रुपये के  कार्य अहमदाबाद म्युनिसिपल कॉर्पोरेशन (AMC) द्वारा और

लगभग 400 करोड़ रुपये के  कार्य गुजरात सरकार के  रोड एण्ड बिल्डिंग डिपार्टमेंट एवं भारत सरकार के  सहयोग से पूरे

या शुरू किए गए।

श्री अमित शाह ने कहा कि 2007 में प्रधानमंत्री श्री नरेन्द्र मोदी जी ने झुग्गी-झोपड़ी की जगह पक्के  घर देने की योजना
शुरू की थी, जिसे मुख्यमंत्री श्री भूपेंद्र पटेल आगे बढ़ा रहे हैं। उन्होंने कहा कि आज रामापीर टेकरा के  निवासियों को

सुंदर प्राइवेट फ्लैट मिल रहे हैं। उन्होंने कहा कि पूरी योजना धरातल पर उतारने के  बाद 55 हजार से अधिक लोगों को

एक ही कॉम्प्लेक्स में सामाजिक सुरक्षा, मनोरंजन, शिक्षा और स्वास्थ्य की सुविधाएँ  उपलब्ध होंगी। श्री शाह ने कहा कि

अहमदाबाद शहर में लगभग एक लाख लोगों को झुग्गी-झोपड़ी से निकाल कर उन्हें घर देने की योजना प्रधानमंत्री मोदी
ने शुरू की थी और मुख्यमंत्री एवं गुजरात सरकार इसे सफलतापूर्वक आगे बढ़ा रहे हैं।

के न्द्रीय गृह मंत्री श्री अमित शाह ने कहा कि 1947 से 1995 तक देश और गुजरात पर शासन करने वाली विपक्षी पार्टी
ने रामापीर नो टेकरो जैसे क्षेत्रों की कभी चिंता नहीं की। गरीबों ने लंबे समय तक विपक्षी पार्टी को वोट दिए, लेकिन

उनके  घर नहीं बने। उन्होंने कहा कि 1995 में पहला काउंसिलर चुनने के  बाद बदलाव शुरू हुआ और 2012 में वे स्वयं

यहाँ से विधायक बने। उन्होंने रामापीर टेकरा के  निवासियों से बच्चों की पढ़ाई  पर जोर देने की अपील की। आज दो

प्राथमिक स्कू लों के  लोकार्पण का जिक्र करते हुए उन्होंने कहा कि अहमदाबाद म्युनिसिपल कॉर्पो रेशन ने क्षेत्र के  सभी

प्राथमिक स्कू लों को स्मार्ट स्कू ल में बदल दिया है और गांधीनगर लोकसभा की प्राथमिक शिक्षा समितियों ने भी स्कू लों

को स्मार्ट स्कू ल में बदला है।



गृह मंत्री श्री अमित शाह ने कहा कि आज बोपाल-घुमा क्षेत्र में बारिश के  पानी के  निकास के  लिए पंप हाउस के  निर्माण

का भूमिपूजन हुआ। उन्होंने कहा कि वे 30 वर्षों से इस क्षेत्र से जुड़े रहे हैं और उन्होंने वादा किया था कि 2029 से पहले

ऐसी व्यवस्था कर दी जाएगी कि इस इलाके  में कभी जलभराव नहीं होगा। श्री शाह ने कहा कि आज चार किलोमीटर

लंबे इस्कॉन ओवरब्रिज का भी काम शुरू हुआ। उन्होंने कहा कि पहले सरखेज से गांधीनगर जाने में ढाई  घंटे लगते थे,

लेकिन तीन साल बाद यह काम पूरा हो जाने पर सिग्नल-फ्री ओवरब्रिज के  जरिए लोग यह सफर बहुत जल्द पूरा कर

सकें गे। उन्होंने कहा कि दुनिया के  बहुत कम शहरों में ऐसी आधुनिक व्यवस्था है। उन्होंने कहा कि आज जालासपुर वाटर

ट्रीटमेंट प्लांट का उद्घाटन भी हुआ।

के न्द्रीय गृह मंत्री श्री अमित शाह ने कहा कि गांधीनगर लोकसभा क्षेत्र में आज के  कार्यों को मिलाकर पिछले सात वर्षों में
25,000 करोड़ रुपये के  विकास कार्य पूरे हुए हैं। उन्होंने “हरियाली गांधीनगर लोकसभा, विकसित गांधीनगर

लोकसभा” के  लक्ष्य को साकार करने का संकल्प दोहराया।

श्री अमित शाह ने बीते शनिवार को हुई  के न्द्रीय गृह मंत्रालय और गुजरात के  गृह विभाग की संयुक्त बैठक का जिक्र

किया, जिसमें नवीन न्याय संहिताओं के  क्रियान्वयन और गृह विभाग के  आधुनिकीकरण के  साथ-साथ गुजरात को

नशामुक्त बनाने पर चर्चा हुई । उन्होंने 1033 हेल्पलाइन नंबर की जानकारी दी और कहा कि ड्र ग्स की बिक्री या सेवन
की सूचना 1033 पर देने पर नाम गोपनीय रखा जाएगा और कड़ी कार्रवाई  होगी। उन्होंने नशे को युवाओं के  शरीर,

दिमाग और एकाग्रता को नष्ट करने वाला तथा आतंकवाद को बढ़ावा देने वाला बताया। श्री शाह ने कहा कि नक्सल-

मुक्त भारत बनाने के  बाद अब मोदी सरकार का लक्ष्य 31 दिसंबर 2029 तक ‘नशा-मुक्त भारत’ बनाने का है। उन्होंने

अपील की कि हमें 31 दिसंबर 2028 से पहले ही ‘नशा-मुक्त गुजरात’ बनाने की जिम्मेदारी लेनी होगी। श्री शाह ने

शिक्षकों से अपील की कि वे कक्षा में बच्चे के  व्यवहार में बदलाव दिखने पर टेस्ट करवाएँ  और अभिभावकों से मिलें।

उन्होंने अभिभावकों और नागरिकों से भी आसपास नशे की सूचना देने की जिम्मेदारी निभाने को कहा। उन्होंने कहा कि
ड्र ग्स की लत से जूझ रहे युवाओं के  लिए नशा मुक्ति कें द्र बनाए जा रहे हैं। उन्होंने कहा कि नशे की लत होने पर इलाज

में शर्म  नहीं करनी चाहिए। उन्होंने कहा कि ऐसे युवाओं का नाम भी सार्वजनिक नहीं किया जाएगा।



के न्द्रीय गृह मंत्री श्री अमित शाह ने इस बात पर जोर दिया कि ‘नशा-मुक्त गुजरात’ और ‘नशा-मुक्त भारत’ बनाने की
लड़ाई  सरकार अके ले नहीं लड़ सकती। नागरिकों, शिक्षकों और अभिभावकों का सहयोग जरूरी है। उन्होंने कहा कि
आगामी 1 दिसंबर से कं ट्रोल रूम की शुरुआत कर दी जाएगी, जिससे ड्र ग्स संबंधी कोई  भी सूचना मिलने के  तीन घंटे के

भीतर कार्रवाई  की व्यवस्था होगी। श्री शाह ने कहा कि इसके  लिए वैज्ञानिक तंत्र तैयार कर लिया गया है। ड्र ग्स का

कारोबार करने वालों के  आकाओं और गुर्गों को जेल भेजने की व्यवस्था की गई  है। उन्होंने प्रधानमंत्री और मुख्यमंत्री की
तरफ से गारंटी देते हुए कहा कि नशे के  कारोबार पर प्रहार के  मामले में सरकार एक कदम भी पीछे नहीं हटेगी। उन्होंने
कार्यक्रम के  दौरान स्थानीय लोगों को ‘नशा-मुक्त गुजरात’ बनाने में सक्रिय सहयोग करने का संकल्प भी दिलाया।

इस अवसर पर गृह मंत्री ने गुजरात के  लोगों को दिवाली और कल से शुरू हो रहे गुजराती नववर्ष (बेस्टु वर्ष) की
शुभकामनाएं  भी दी।

